
RESEÑAS DE LIBROS 

MALCOM HARPER. Una Cooperativa de Trabajadores. Formación y gestión. 
Oficina Internacional del Trabajo (OIT). Xenebra. 

A OIT, Oficina Internacional do Traballo, ó traverso do proxecto MATCOM de 
material e técnicas de capacitación na xestión de cooperativas, preséntanos un moi 
interesante manual para a formación de asesores de cooperativas. A pesares de que 
non vai dirixido de maneira específica ós traballadores, senon ós educadores, trátase 
duo libro que non debe faltar como reseña bibliográfica e fonte de información para 
todo cooperativista, xa que dunha maneira amena, clara e eminentemente práctica, 
trata tódolos aspectos organizativos e de xestión imprescindibles na constitución e 
funcionamento dunha sociedade cooperativa. 

O método utilizado é o do estudio de casos, aplicable para cada materia ou lec
ción que se imparte. Asimesmo, o manual fai especial mención ó traballo en equipo 
para dar saída ós problemas que se formulan, feito este que consideramos de espe
cial interese. 

Non dubidamos da necesidade da súa lectura como paso previo á idea de facer 
un curso ou programa de formación, xa que ás veces esta tarefa acométese quizais 
con demasiada lixeireza e sen ter establecido obxectivos claros, co conseguinte fra
caso posterior. 

Juán José BARRERA CEREZAL Gestión Empresarial de la Cooperativa de Tra
bajo Asociado, Ministerio de Trabajo y Seguridad Social. 2ª Edición 1.990. 

O autor, actual Director Xeral de Cooperativas e Sociedades Laborais, por ini
ciativa do Ministerio de Traballo e Seguridade Social, presentaba a segunda edición 
actualizada, segundo a Leí Xeral de Cooperativas de 1.987 duo libro que trata os as
pectos máis destacados na xestión das Sociedades Cooperativas de Traballo Asocia
do. Os aspectos organizativos, económicos, laborais , fiscais e sobre todo contables, 
son abordados con rigor profesional e de forma moi sistemática polo autor. Rigor 
profesional que parece querer inculcar ós lectores e que é imprescindible na xestión 
de calquera empresa. 

A pesares de que o libro vai dirixido a xestores e socios en xeral, pola nosa ban-

da pensarnos que para a súa boa comprensión é necesario dispor dunha base conta
ble e fiscal axeitada. 

Asimesmo, o libro ven ilustrado con exemplos númerico-prácticos explicativos 
das particularidades das nosas sociedades cooperativas. Cousa ésta moi de agrade
cer nunha publicación que debido ás súas características, podería ter chegado a ser 
excesivamente teórica. Esperarnos impacientes unha nova edición que amplíe e ac
tualice algún tema como o Fiscal e o Económico-Organizativo. O primeiro debido 
ás constantes modificacións ás que está sometido e o segundo debido á súa impor
tancia fundamental. 

Tino Gago Conde 

BORJABAD GONZALO, Primitivo. "Explotación comunitaria de tierras y ga
nados en sociedad cooperativa. Régimen Jurídico." Anales de Barbastro. Tomo VI, 
1.989, Páxs. 87-100. 

Unha esculca na lexislación dende a Lei de Sindicatos Agrícolas de 28-1-1906 
ata hoxe, e probablemente un dos estudios de maior interese no que conceme á le
xislación sobre cooperativas agrarias. En particular sobre as Cooperativas Agrarias 
de Explotación Comunitaria. 

lago Santos Castroviejo 

